IKASTE-IRAKASTE PROZESUA IHPan

Ikastetxearen Hezkuntza Proiektua

Dagoeneko urte eta erdi daramakigu irakasle izateko teoria jasotzen eta iritsi da garaia teoria hori praktikara eramateko. Nik praktika hauek, Jesusen Bihotza Ikastolan ari naiz burutzen 2 urteko haurrekin hain zuzen ere.

Jesusen Bihotza Ikastola hiru ikastetxetan finkaturik dago: Txermingo ikastetxea, Zentroko ikastetxea eta Zizurkilgo ikastetxea. Txermingo ikastetxea Billabonan dago kokatua eta Haur Hezkuntza eta Lehen Hezkuntza eskaintzen ditu. Zentroko ikastetxea Billabonan dago kokatua ere eta Derrigorrezko Lehen eta Bigarren Hezkuntza eskaintzen ditu. Zizurkilgo ikastetxea berriz, Zizurkilen dago kokatua eta Haur Hezkuntza eta Lehen Hezkuntzako lehen zikloa eskaintzen ditu. Aipatu beharra daukat, bertan D eredua dagoela. 

Hezkuntza proiektua gauzatzerako orduan, Jesusen Bihotza Ikastolak kontuan hartzen dituen identitate ezaugarriak honako hauek dira: 
1. Konfesinaltasuna 
 
Gure ikasleen hezkuntza integrala lortu, Kristau ikuspegian finkaturik, eta jakinik beroiek Euskal Herriko giza komunitatean txertaturik daudela. Kontzientzia-askatasunaren eskubidean oinarrituz, erlijio gaia eta pluralismoaren printzipioaren arabera egituratuko da. Gai hau aukeratzen ez duenak, etika eta giza baloreak landuko ditu. 
2. Baloreak 
Ikasleak pertsona egokiak izan daitezen, irakaslegoaren zeregin pedagogikoaren erreferentzi puntu bezala balio daitezen eta gurasoen hezitze abiapuntu komuna izan dadin, hona hemen proposatzen diren baloreak: 
· Errespetoa: besteak diren bezala onartzea, gauzatan arreta eta ardura edukitzea, nor bere buruarekiko diziplina edukitzea , pluralitatea eta desberdintasunak positiboki ulertzea eta negoziapen eta kontsentsu prozesuen baliotaz jabetzea.
· Euskal kultura: euskal kontzientzia garatzea, euskal folklorea lantzea, euskara irakaskuntza, komunikapen eta formapen tresna bezala ulertzea, diglosia egoera batean gaudela jakinik eta beste hizkuntza egoerak errespetatuz. 
· Erlijioa: kontuan hartuz sinismen gabeko edo sinismen ezberdineko pertsonak daudela eta aldi berean fededunentzat beste gainontzeko baloreei azken zentzua ematen diena dela, ondoko ezaugarriak proposatzen ditugu: fededunentzat bizitzeko eredua da eta etika suposatzen du aldi berean. 
· Etika: justizia zentzua garatzea, zuzen jokatzea eta egizaletasuna suspertzea. 
· Askatasuna: gaitasun kritikoaren garapena eta norbere buruaren jabe izatea.
· Koedukazioa: neska eta mutilak diskriminaziorik gabe hezitzea, neska eta mutilen arteko desberdintasunak positiboki integratzea, eskubide berdinak dituztela onartzea eta lantzea, norbere sexu-identitateaz jabetzea eta elaboratzea eta sexismo eta matxismoaren aurka jokatzea. 
· Osasuna: ongitasun soziala eta bizitza kalitatea bezala uletzen dugu, ondorengo ezaugarrien arabera: elikadura egokia, oreka ekologikoa, ongizate zentzua, garbitasun pertsonala eta ingurunearena eta lan baldintza egokiak. 
· Deportibotasuna: laguntasuna, autosuperazioa eta nahimena indartu, konpetibitatea ekidin. 
· Familia: babesa eta ardura transmititu, maitasuna eman eta hezitze zentzu eta gaitasuna. 
3. Hizkuntza

       Kontuan izanik Jesusen Bihotza Ikastola, ikastola dela eta Ikastolaren ardatz nagusia euskara dela, euskara honela definitzen du; euskaldunen artean komunikatzeko tresnarik garrantzitsuena, integrazio bidean Euskal Herrian erabili behar den hizkuntza eta nortasun soziala garatzeko Euskal Herriko balore kulturalen jasotzailea.   
Honela gaur egun, Ikastola baten egitekoa hiru puntutan zehazten dute: 
1. Euskararen ezagupena lortu , sendotu eta hobeto.

2. Ikastolak hizkuntzaren erabilpena testuinguru kultural eta sozial batez hornituko du. 

3. Ikastola Euskararen prestigioa sendotzeko asmoetan parte zuzena hartu du, barneko bizitzan zein kanpoan: gurasoak, irakasleak eta ikasleak inplikatuz, denbora libreko zenbait ekintzetan parte hartuz…
       Ikastolaren hizkuntza Euskara dela ikusirik, aipatzeko da baita ere Gaztelaniari eta Ingelesari ematen zaien tratamendua Ikastolaren Curriculumean. Zailtasunak, zailtasun hau euren helburua hizkuntza ezberdinei ( euskara eta gaztelaniari) dagokionez, egiazko elebitasun oreka lortzea, ingelesaren ikasketa goiztiarra ere integratuz. 

       4 Metodologia

Metodologia aldetik egin ditzaketen ikerketak, aberasgarriak suertatzen  direla pentsatzen du Jesusen Bihotza Ikastolak. Irakasleak eguneroko lanean murgildurik, zenbaitetan euren eginalak mekanikoki egiteko arriskua daukagunez, ezinbestekoa zaie euren ikuspegi pedagogiko-didaktikoa sarritan berritzea eta indartzea. 

Horregatik,  proiektu honetan metodologiaz zehazturiko zenbait puntu jasotzea lagungarria izango dela gure hezkuntza komunitatearentzat pantsatuz izaten ditugu. 
Bi arlo bereizten dira metodologian:

a. Irakaskuntza Estiloa: Estilo Mixtoa nagusitzen da zenbait progresistekin batera, hau da, estremo batean badirela hezkuntza mailan joera majistralak eta beste batetan badirela beste joerak ikaslearen erabateko askatasunean finkatzen direnak, Estilo Mixtoa tartekoa izango litzateke. 
b. Alderdi Metodologikoak:

· Curriculum mota: Ikastola honek duen curriculum mota itxia eta irekiaren artekoa da. Beste modu batera esateko, Hezkuntza Sailak bidaltzen dituzten oinarriak erabiliz, Ikastola berak Kurrikulum honen azken zehaztapenak egingo ditu. 
· Globalizapena- Gaien bereizketa: Jesusen Bihotza Ikastolak, Hezkuntza Proiektua egiteko garaian, globalizapen aldekoak agertu dira, baina kontuan izanik ikasmailak aurrera doazenean zailtasuna handiagoak aurkitzen dituztela berau gauzatzerakoan. Kontuan izaniko irizpideak: hobeto ulertzen direla gaiak, gertuko gauzetara adaptatzea errezten duelako eta globalizapena funtzionalagoa delako. 
· Irakaskuntza indibiduala: Ikastolako hezkuntza ikaslearen inbidualtasunari eta beronen izaerari egokituko da. Indibidualtasuna lortzeko helburuak:
1. Ikaslearen atentzio pertsonala eratzea.
2. Ikastolaren Hezkuntza Komunitateak finkatuak dituen Hezkuntza Proiektuaren eta irakaskuntza motaren beharrei ikaslea indibidualki egokitzen ahalegintzea, nola ikasle berezia gure Ikastola giroan integratuz eta nola atzerapenak zuzenduz; bizkorragoak direnei, garapen handia eskaintzen zabalduz erantzungo zaie dibertsitatearen araura. 
3. Ikasle bakoitzari garaiz egindako diagnostikoa ziurtatzea. 
4. Ikastola barruko jokabideak eskatzen duen bidea indartzea, sor daitezkeen desbideraketak eta arazoak zuzentzen ahaleginduz. 
5. Ikasleak bere buruarekiko duen kontzeptua edo iritzia indartzen, hobetzen eta onartzen laguntzea.
6. Ikaslearen jarrera eta jokabidean eragin zuzena duen eskola ingurunea( irakasle, tutore edo gurasoekiko harremanak, ikastetxearen antolaketa programa eta metodologiaren egokitasuna, etab)behar bezalakoa den aztertzea.
7. Ikasleak bere lagun edo lankideekin, nahiz bakarka nahiz taldean, dituen harremanak zaintzea, beharrezkoa ikusten denean integrazio edo egokitze bideak landuz eta eskainiz.
8. Gai hauekiko eta beste zenbait gaiekiko gurasoekin elkarlanean ontzea.
9. Ikasleek ikasketen prozesuan zehar egin behar dituzten aukera ezberdinak era egokian ahal izateko laguntza eskaintzea. 
· Irakaskuntza Mota: Ez dute metodologia uniforme edo homogeneorik bultzatuko, irakasleagoaren funtzionamendu indibidualak ez da onartuko, taldekoa baizik, behetik goraino eduki eta metodologia linea bat ezarri asmoz.
5.Helburuak
Helburu nagusiena: Ikasleen hezkuntza pertsona lortu, Euskal Herrian txertaturik dagoen giza komunitatean, kristau ikuspegian oinarriturik. 

       5.1. Alderdi Pedagogikoaren Helburuak

· Ikaskuntzaren egokitzapena guraso eta irakasleei.
· Irakasleen talde lana indartu bai ziklo barnean eta bai zikloen artean.
· Globalizapen metodoa garatzen saiatu.
· Euskararen erabilpena indartu.
· Haur erdaldunak integratu.
· Euskara komunikapen tresna bakarrean bihurtu.
· Gurasoen harremanetan ahalik eta gehien euskara erabili.

· Norbere buruaren jabe izatea gaitasun kritikoarekin bakoitzaren adinaren arabera.

· Errespetuan hezi.
· Edukiak ingurunea eta errealitatearekin lotu.

· Hezkuntza anitza edo plurala izatea, ez diskriminatzailea.

· Ofizialki proposatzen diren eduki minimoen asimilazioa garantizatu.

· Koordinaketa hobetu irakasle guztien artean.

5.2 Instituzio Alderdiaren Helburuak
· Gurasoen beharretara irekiak egon.
· Ikastolaren presentzia soma arazi herrian.
· Etengabeko formapena.

· Harremanak hobetu: Barnekoak eta kanpokoak.

· Antolakuntzaren hobekuntza.

· Gurasoen batzarra.

· Irakasle eta guraso arteko komisioak sortu.

· Barne arautegia.

· Estatukoak.

· P.A.T, Udala eta Diputazioarekin harremanak sendotu.

· Informazioa hobetu.

Ikaste-irakaste prozesua
Lanaren hasieran aipatu dudan bezala, praktikak, Jesusen Bihotza Ikastolan ari naiz burutzen 2 urteko haurrekin. 

Jesusen Bihotza Ikastola hiru eraikinez osatua dago: Txermingo Ikastola, Zentroko Ikastola eta Zizurkilgo Ikastola. Niri Txermingo Ikastola egokitu zait izan ere, H.H bertan aurkitzen da. Eraiki honek lau solairu ditu: lehenengo solairuan, jangela aurkitzen da; bigarren solairuan, H.H-ko 6 gelak eta motrizitate gela;hirugarren solairuan aldiz, L.H-ko 12 gelak eta azkenik laugarren solairuan, ganbara izeneko jolas tokia aurkitzen zen baina ikastetxea txikia geratzen ari denez, gela gehiago ari dira egiten bertan.  
Ikastetxearen ezaugarria batzuk azaldu ondoren eta Hezkuntza Proiektuan azaltzen diren hainbat puntu kontuan hartuz, niri egokitu zaidan gelaren inguruan hausnartuko dut.  

Hasteko esan beharra dago, ikastolaren helburua ikasleen hezkuntza pertsonala lortzea dela, kristau ikuspegian oinarriturik. Honen inguruan esan dezaket, gelan ez dudala inongo hurbiltasunik ikusi kristautasunarekiko. Ikasleen hezkuntza pertsonalaren inguruan aldiz esan dezaket, ikaslearen indibidualtasunari eta beroren izaerari egokitua dagoela ikaskuntza. Hau ikus dezaket esaterako,  haurrak jarduerak garatzen dituzten orduan, irakaslea ikaslearen atentzio pertsonala eratzen alegitzen dela, bere egitekoaren aurrean motibatuz eta nahiz eta denek ariketa berak garatu, egiten duten moduan egiten dutela ariketa, irakaslearen erantzuna ariketarekiko beti positiboa da, euren autoestima igoz. 
Euskarari eta euskal kulturari dagokionez, irakaslea ikasleekin euskaraz komunikatzen da;  jarduerak, abestiak, ipuinak … dena euskaraz lantzen dute. Aipatu beharra dut, gelan nabaritu dudala, haur askok, guraso erdaldunak dituztela eta horren ondorioz, hitz egiterako orduan euskarako eta erdarako hitz asko nahasten dituztela. Hori dela eta, ikastolak garrantzi handia ematen dio euskara lantzeari, sendotzeari eta hobetzeari. Hau lortu ahal izateko euskararen aldeko hainbat ekintza burutzen dira adibidez, argitxo etortzen da urtero ikastolara ikasleak euskaraz hitz egin dezaten bultzatzera eta gelan argitxoren marrazkia dute itsatsita. 
Gainera, aipatzekoa da, irakasleak, ikaslearen jarrera eta jokabidean eragin zuzena duen eskola ingurunea behar bezala ezagutzen ahalegintzen dela; bere lagunak, familiakoak (aiton-amonak, anai-arrebak, gurasoak oso ondo ezagutzen ditu eta beraiekin harreman zuzena  du), aisialdietako zein ikastaroetara joaten diren. 
Guzti honetaz gain, naturaren zaintzari ere, garrantzia dezente ematen diete. Birziklapena landu eta praktikan jartzen dute. Gainera, korridore guztietan zehar, ikasleak sortu eta egindako kartelak daude. Bertan hauxe irakurri daiteke: argiak itzali mesedez!. Ondorioz, gelatik irteterakoan eta beharrezkoa suertatzen ez denean, haurrek, ordenagailua, irratia eta argiak itzaltzen dituzte.
Metodologiaren inguruan ez dut gauza handirik esateko izan ere, haurrak oso txikiak dira eta ez dute unitate didaktiko handirik lantzen. Hala ere, esan dezaket, gehienetan protagonistak haurrak direla. Irakasteko orduan, ipuinak, abestiak, marrazkiak erabiltzen dituzte. Esaterako, gorria eta urdina koloreak ikasteko: irakasleak uztail urdin bat eta uztail gorri bat jarri zituen, irakasleak gorria edo urdina zen kubo bat hartu behar zuen eta zegokion uztailean sartu. Azkenik, talde handian lantzen dituzte jarduera gehienak, bata besteari lagunduz.
Ebaluaketari dagokionez, Hezkuntza Proiektuak ez du inolako aipamenik egiten beraz, irakasleari galdetzea pentsatu dut. Berak esan didanez, ikaslearen prozesua hartzen dela kontuan ez azken emaitza. 

Bukatzeko esan beharra dago, nahiko egokia iruditu zaidala Jesusen Bihotza ikastolaren hezkuntza proiektua, izan ere, bertan nabari baita ikastetxe honek kontutan hartu dituela bere inguru sozialak, kulturalak, geografikoak... bertako hezkuntza proiektua egiterako orduan. Bestalde, nahiko erreala ere iruditu zait ikastetxe honetako hezkuntza proiektua, orokorrean nahiko ondo betetzen eta bermatzen baitira bertan azaltzen diren puntu eta ekintzak.

